
Šumsku vegetaciju Bosne i Hercegovine 
(BiH) odlikuje izražena heterogenost biljnih 
zajednica kao rezultanta istorijskog razvo-
ja flore i vegetacije, djelovanja specifičnih 
ekoloških uslova i antropogenih uticaja (Beus 
& Vojniković, 2012). Ovo je jedan od razloga 
što je šumska vegetacija BiH do današnjih 
dana ostala nedovoljno istražena, kako u pro-
stornom tako i u sadržajnom smislu. Veliki 
diverzitet i slaba istraženost uticali su i na to 
da sintaksonomija i nomenklatura u okviru 
šumske vegetacije BiH nisu sasvim sređene 
(Redžić, 2007).

Pored toga što su sintaksonomija i nomenkla-
tura šumske vegetacije nesređene u okviru 
BiH, sličan problem se javlja na regionalnom 
pa i na evropskom nivou. Na primjer, sintak-
sonomija bukovih šuma južne i jugoistočne Ev-
rope još je daleko od riješene (Bergmeier & Di-
mopoulos, 2001; Di Pietro et al., 2004; Tzonev 
et al., 2006; Tsiripidis et al., 2007; Marinšek et 
al., 2013). Slična situacija je i sa tzv. subpanon-
skim submontanim bukovim šumama, gdje 
se u zadnjih tridesetak godina uradilo mnogo 
(Stefanović, 1990, 1996; Zupančič et al., 2000; 
Baričević et al., 2009; Vukelić et al., 2012; 

1. UVOD / INTRODUCTION

Izvod

Rad obrađuje šumsku vegetaciju potencijalnog Natura 2000 područja „Trešnjik” na Starčevici kod 
Banje Luke. Iako područje leži nadomak glavnog grada Republike Srpske, šumska vegetacija do sada 
nije bila istraživana. Istraživanje je ukazalo na veliki diverzitet šumskih staništa na relativno malom 
prostoru. Utvrđeno je ukupno sedam stanišnih tipova, klasifikovanih u dvije ekološki i floristički 
jasno definisane grupe: (i) Grupa stanišnih tipova bukovih šuma: (1) stanišni tip Athyrium filix-femi-
na-Fagus sylvatica (čiste šume bukve); (2) stanišni tip Fagus sylvatica-Tilia tomentosa (šume bukve 
i srebrnolisne lipe); (3) stanišni tip Quercus petraea-Tilia tomentosa (degradacija prethodnog tipa, 
sa dominacijom lipe); (ii) Grupa stanišnih tipova kitnjakovih šuma: (4) stanišni tip Carpinus betulus-
Quercus petraea (klimatogena šuma kitnjaka i graba); (5) stanišni tip Vaccinium myrtillus-Quercus 
petraea (acidofilna kitnjakova šuma); (6) stanišni tip Carpinus orientalis-Quercus petraea (termo-
filne kitnjakove šume); (7) stanišni tip Fraxinus ornus-Carpinus orientalis (šikare bjelograbića i crnog 
jasena). 

Marinček & Čarni, 2013), ali se još nije došlo 
do konsenzusa (Baričević et al., 2015).

Istraživanja pripanonskih šuma srebrnolisne 
lipe najdalje su odmakla u Srbiji (Mišić, 1997), 
dok su u BiH vršena istraživanja samo u kanjo- 
nskim reliktnim zajednicama (Stefanović, 
1979). U Hrvatskoj su istraživanja ovih zajed-
nica tek na početku (Šapić, 2012; Šapić et al., 
2014).

Slično je i kada se radi o kitnjakovim šumama 
regiona. Klimatogenu zajednicu umjereno-
kontinentalnog područja BiH, Hrvatske i Slo-
venije (zajednicu kitnjaka i graba) neki autori 
svrstavaju u ilirsku svezu Erythronio-Carpin-
ion betuli Marinček in Wallnöfer et al. 1993 
(Vukelić, 2012; Košir et al., 2013), dok drugi 
autori ovu svezu osporavaju zbog nedostatka 
dijagnostičkih vrsta (Willner & Grabherr, 2007; 
Borhidi et al., 2012). Nadalje, varijanta ovih 
šuma u BiH je mnogo bogatija termofilnim ele- 
mentima u odnosu na zajednicu iz Hrvatske i 
Slovenije, a ilirski florni elementi se ne pojav-
ljuju (Stupar & Čarni, 2016).

Acidofilne čiste kitnjakove šume razreda Quer-
cetea robori-petraeae Br.-Bl. et Tx. ex Oberd. 
1957 su tek nedavno izdvojene iz kompleksa 
termoacidofilnih šuma kitnjaka koje pripadaju 
razredu termofilnih šuma Quercetea pubes-
centis Doing-Kraft ex Scamoni et Passarge 1959 
(Stupar et al., 2016), ali njihova klasifikacija i 
nomenklaturna tipizacija u BiH još nije izvršena.

Iako područje Trešnjika leži nadomak Banje 
Luke, njegova šumska vegetacija nije do sada 
istraživana. Kako ovo područje predstavlja po-
tencijalno Natura 2000 područje (Milanović 
& Golob, 2015), zbog prisustva staništa i vrsta 
koje su od interesa za Evropsku uniju, ove vrste 
i staništa je potrebno održati u „povoljnom 
stanju očuvanosti“. Da bi to bilo moguće prvo 
je potrebno izvršiti analizu šumskih staništa 
područja Trešnjika, što je i bio jedan od glavnih 
ciljeva ovog rada. Drugi, ne manje bitan, cilj bio 
je da se nastavi sa istraživanjem vegetacije na 
nivou BiH, kako bi se prikupljanjem podataka 
na terenu i njihovom analizom dao doprinos 
rješavanju gore navedenih problema.

Istraživanje je vršeno u okolini Banje Luke 
(Republika Srpska, Bosna i Hercegovina), na 
širem području Trešnjika (Slika 1). Područje 
se nalazi u sjeverozapadnom dijelu masiva 
Starčevice, par kilometara južno od centra 
Banje Luke (Slika 2). Pripada Banjalučkom 
šumskoprivrednom području, GJ „Starčevica-
Bjeljevine” i obuhvata odjele 19, 20, 21, 22/1 
i 22/2. Ukupna površina područja je 376,4 ha. 

Orografski, područje pripada sjevernim ob-
roncima Dinarskih planina, sa izraženom 
kupiranošću terena. Nadmorske visine su 
između 244 i 675 m, a najzastupljenije su 
„hladne“ ekspozicije. Nagibi terena na loka-
litetima na kojima su uzimani snimci kreću se 
u intervalu 5–45°.

U geološkom i pedološkom smislu područje je 
heterogeno (Ilić et al., 1972). Najvećim dije-
lom sreće se eocenski fliš, na kojem se razvija 

distrični kambisol ukoliko u flišu preovlađuju 
kisele stijene te eutrični kambisol ako je fliš 
karbonatan. Na manjim površinama javljaju 
se glinci te pješčari, na kojima je razvijen 
distrični kambisol ili luvisol. U nekim dijelovi-

2. PODRUČJE ISTRAŽIVANJA / RESEARCH AREA

Slika 1. Položaj područja istraživanja u BiH /  
Figure 1. Location of study area in BiH



17

ma područja pojavljuje se dolomit sa rendzi-
nom ili kalkokambisolom, dok je krečnjak sa 
kalkomelanosolom i kalkokambisolom naj-
manje zastupljen.

Prema ekološko-vegetacijskoj rejonizaciji 
Bosne i Hercegovine (Stefanović et al., 1983), 
istraživano područje pripada Pripanonskoj 
oblasti, sjeverozapadno-bosanskom području. 
Ovo područje se karakteriše umjereno konti-
nentalnom klimom koja ima znake uticaja at-
lantske klime. Prosječna godišnja temperatura 
iznosi 11,0°C, a godišnja količina padavina 
1024 mm (Meteorološka stanica Banja Luka, 
period 1974–2004. god.). Vegetacioni period 
traje 195–200 dana. Prema karti biogeograf-

skih regiona Evrope (European Environment 
Agency, 2012) područje pripada kontinental-
nom biogeografskom regionu.

Potencijalnu vegetaciju područja čine kli-
matogene šume kitnjaka i običnog graba, 
čiste šume kitnjaka na kiselijem zemljištu 
te, na zaklonjenijim i svježijim položajima, 
šume bukve (Stefanović et al., 1983). Iako je 
šumska vegetacija očuvana na većem dijelu 
područja, ipak je primjetan negdje jači, neg-
dje slabiji antropogeni uticaj, što je uslovilo 
degradaciju šumskih staništa u smislu struk-
ture (sastojine izdanačkog i srednjeg porijek-
la), kao i pojavu sekundarnih šumskih fitoce-
noza.

Miletić et al.: Šumska vegetacija Trešnjika kod Banje Luke

Slika 2. Područje istraživanja / Figure 2. Study area

3. METODE / METHODS

Nakon rekognosciranja terena postavljena je 
mreža fitocenoloških snimaka vodeći računa 
o tome da svaki stanišni tip prisutan na 
području istraživanja bude predstavljen snim-
cima. Primjenom standardnog Srednjoevrop-
skog fitocenološkog metoda (Braun-Blanquet, 
1964) prikupljeno je ukupno 55 fitocenoloških 
snimaka. Podaci o brojnosti i pokrovnosti 

vrsta su određivani za svaki vegetacijski sprat 
posebno, a spratovi su podijeljeni prema visini 
i životnoj formi na: A1 - sprat visokog drveća 
(>20 m), A2 - drugi sprat drveća (10–20 m), B1 
- sprat visokog žbunja (5–10 m), B2 - srednji 
sprat žbunja (1,5–5 m), B3 - donji sprat žbunja 
(< 1,5 m), C - sprat zeljastih biljaka. Sprat 
mahovina nije uzet u obzir. Veličina većine 

snimaka iznosila je od 225 do 400 m2. Svaki 
snimak je georeferenciran i na svakom snimku 
su uzimani podaci o geološkoj podlozi, tipu 
zemljišta, nadmorskoj visini, nagibu terena, 
ekspoziciji, porijeklu i sklopu sastojine te pok-
rovnosti po spratovima. Terenska istraživanja 
su vršena u kasnoljetnom aspektu, u periodu 
od 29.07. do 23.08.2014. godine.

Nakon analize prikupljenih snimaka, 48 snima-
ka je sintetski prikazano u dvije fitocenološke 
tabele (Tabele 1 i 2). Sinteza je vršena na 
klasični način, prema florističkoj i ekološkoj 
sličnosti, bez upotrebe numeričkih metoda 

klasifikacije (Horvat, 1949; Braun-Blanquet, 
1964).

Snimci su grupisani u floristički i ekološki 
definisane stanišne tipove. Zbog većinom 
nesređene sintaksonomsko-nomenklaturne 
situacije u Bosni i Hercegovini, kako je već na-
vedeno u Uvodu, stanišni tipovi nisu striktno 
vezani za određeni sintakson, niti za sintak-
sonomski nivo, mada se u većini slučajeva 
razmatra njihova moguća pripadnost odre- 
đenom sintaksonu.

Botanička nomenklatura je usklađena sa Flora 
Europaea (Tutin et al., 1968).

4. REZULTATI I DISKUSIJA / RESULTS AND DISCUSSION

Izdvojeno je ukupno sedam ekološki i floristički 
dobro definisanih stanišnih tipova. Na osnovu 
toga koja vrsta dominira u najvišem spratu, 
stanišni tipovi su klasifikovani u dvije grupe: 
(i) grupa stanišnih tipova bukovih šuma (tri 
stanišna tipa) (Tabela 1), i (ii) grupa stanišnih 
tipova kitnjakovih šuma (četiri tipa) (Tabela 2).

Stanišni tipovi u kojima dominira bukva su 
fiziognomski i ekološki dosta slični, naseljava-
ju sjeverne i sjeveroistočne ekspozicije sa ve-
likim nagibima terena, ali većinom na dubljim 
i bogatijim zemljištima.

Grupa u kojoj dominira hrast kitnjak dolazi na 
manjim nagibima (u odnosu na šume bukve), 
i ekološki je predstavljena sa tri tipa: mezo-
filni tip na dubljim zemljištima na pretežno 
karbonatnoj podlozi, acidofilni tip na kiselim 
zemljištima, pretežno na flišu, i termofilni 
tip na plitkim, kamenitim zemljištima na do-
lomitima i dolomitiziranim krečnjacima. U 
okviru termofilnog stanišnog tipa javlja se i 
sekundarni degradacioni stadijum šikara sa 
bjelograbićem (Carpinus orientalis) i crnim 
jasenom (Fraxinus ornus), koji naseljava ka-
menite predjele istraživanog područja, sa ve-
likim nagibom.

Obje grupe karakteriše prisustvo reliktnih ele-
menata: Ruscus hypoglossum, Ruscus aculea-
tus (osim u najmezofilnijem bukovom tipu) i 

Ilex aquifolium. Obilna je i česta i vrsta Hedera 
helix, što ukazuje na povećanu vlagu u vaz-
duhu. Rubus hirtus je vrsta koja je prisutna u 
svim stanišnim tipovima, osim u najtermofilni-
jim. Njena pokrovnost je u direktnoj srazmjeri 
sa stepenom degradacije sastojine. Potrebno 
je naglasiti da zbog sezone u kojoj je vršeno 
istraživanje (kasnoljetni aspekt) u florističkom 
sastavu nedostaju proljetnice, što svakako 
utiče na karakterizaciju stanišnih tipova i njih-
ovu eventualnu klasifikaciju u sintaksonomsku 
šemu vegetacije Bosne i Hercegovine.

4.1 Grupa stanišnih tipova bukovih šuma / 
Group of beech habitat types

Ovu, inače mezofilniju, grupu karakterišu 
mezoneutroflne vrste, a u slučaju druga dva 
stanišna tipa i vrste nitrofilnog karaktera. Pa-
prat Polystichum setiferum je obilno prisutna 
na svim snimcima, što ovoj grupi stanišnih 
tipova daje poseban pečat.

4.1.1 Stanišni tip Athyrium filix-femina-Fagus 
sylvatica (čiste šume bukve) / Habitat 
type Athyrium filix-femina-Fagus sylvat-
ica (pure beech forests)

Ovaj tip je predstavljen visokom bukovom 
šumom, potpunog sklopa i siromašnog 
florističkog sastava (Tabela 1, snimci 1–6). U 
ovoj šumi najčešće dolazi samo jedan sprat 

drveća, koji gradi bukva (Fagus sylvatica), a 
u rijetkim slučajevima primiješaju se trešnja 
(Prunus avium) i srebrna lipa (Tilia tomen-
tosa). Sprat žbunja najčešće nije razvijen, dok 
sprat prizemne flore broji svega dvadesetak 

vrsta (Slika 3). Najveći udio u prizemnom spra-
tu imaju mezoneutrofilne vrste: Rubus hirtus, 
Galium odoratum, Dryopteris filix-mas, Fes-
tuca drymeja, Lamiastrum galeobdolon, Are-
monia agrimonoides.

Diferencijalne vrste ove zajednice su Athyrium 
filix-femina i Polypodium vulgare. U objektu 
istraživanja ovaj stanišni tip zauzima visinski ra-
spon od 465 do 675 m. Treba naglasiti da čiste 
šume bukve upravo počinju u ovom visinskom 
pojasu i van područja istraživanja, a na većim 
nadmorskim visinama imaju šire rasprostra- 
njenje. Naseljavaju sjeverne i sjeverozapadne 
ekspozicije sa prosječnim nagibom od 30°. 
Razvijaju se na dubljim zemljištima na flišu.

Šume ovog tipa imaju šire rasprostranjenje 
u submontanom pojasu jugozapadnog obo-
da Panonske nizije (Stefanović, 1990, 1996; 
Zupančič et al., 2000; Baričević et al., 2009; 
Vukelić et al., 2012; Marinček & Čarni, 2013). 
Stefanović (1996) je pod imenom Rusco hypo-

glossi-Fagetum Stef. 1990. opisao zajednicu 
iz brdskog područja pripanonske oblasti BiH, 
koja je najsličnija našoj šumi, sa tom razlikom 
što je naš tip generalno siromašniji i vrstama 
i pokrovnošću u prizemnom spratu, a neke 
značajne vrste, kao što su: Epimedium alpi-
num, Sanicula europaea i Asarum europae-
um nisu prisutne. Slično je i sa asocijacijom 
Cephalanthero longifoliae–Fagetum (Vukelić 
et al., 2012). Pored drugih razlika, Cephalan-
thera longifolia, karakteristična vrsta ove za-
jednice, u našem stanišnom tipu uopšte nije 
zastupljena. 

Marinšek et al. (2013) svrstavaju submontane 
pripanonske bukove šume u podsvezu Tilio 
tomentosae-Fagenion sylvaticae Marinšek, 

Miletić et al.: Šumska vegetacija Trešnjika kod Banje Luke

Slika 3. Stanišni tip Athyrium filix-femina-Fagus sylvatica / Figure 3. Habitat type Athyrium filix-femina-
Fagus sylvatica (© Đorđije Milanović)

Čarni et Šilc 2013 sveze Fagion moesiacae 
Blečić et Lakušić 1970, sa čim se neki autori 
ne slažu i iznose mišljenje da su ove šume 
po svom florističkom sastavu bliže srednje- i 
zapadnoevropskoj svezi Fagion sylvaticae 
Luquet 1926 (Vukelić et al., 2012). U svakom 
slučaju, očigledna je potreba da se ove inte-
resantne šume, koje se nalaze na razmeđu 
nekoliko biogeografskih područja, floristički, 
ekološki, horološki i sintaksonomski pobliže 
determinišu (Baričević et al., 2015). 

4.1.2 Stanišni tip Fagus sylvatica-Tilia tomento-
sa (šume bukve i srebrnolisne lipe) / Habi-
tat type Fagus sylvatica-Tilia tomentosa 
(forests of beech and silver lime)

Ovaj stanišni tip se javlja na hranljivijim i du-
bljim karbonatnim zemljištima, često tipa 
koluvijuma (Tabela 1, snimci 7–15). Srebrno-
lisna lipa (Tilia tomentosa) prodire u prvi 
sprat, a kao podstojna vrsta pojavljuje se 
obični grab (Carpinus betulus). Iako su sasto-
jine sklopljene, u donjim spratovima prisutno 
je više vrsta nego kod prethodnog tipa pa je 
struktura sastojina izraženija. U ovom tipu je 
osjetnije prisustvo termofilnih elemenata, 
prije svega Ruscus aculeatus, Ligustrum vul-
gare i Euonymus verrucosus, kojih nema u 
čistim šumama bukve. U spratu žbunja češće 
su vrste hranjivima bogatih zemljišta: Ulmus 
glabra, Acer pseudoplatanus, Acer platanoi-
des, Sambucus nigra, Euonymus latifolius i 
Staphylea pinnata. Kao dominantne vrste 
u spratu prizemne flore dolaze Polystichum 
setiferum i Rubus hirtus. U okviru područja 
istraživanja ovaj tip nalazimo u visinskom ra-
sponu od 320–520 m na sjevernim, istočnim, 
sjeveroistočnim i sjeverozapadnim ekspozici-
jama sa prosječnim nagibom od 30°. 

Zajednica najsličnija ovoj opisana je sa Fruške 
gore kao Tilio-Fagetum submontanum (Jank. 
et Miš. 1960) Mišić 1972 (Mišić, 1972). Ova 
zajednica je široko rasprostranjena po obodu 
Panonskog basena u Srbiji (Cer, Avala, Đerdap 
itd.) (Mišić, 1997). Razlog obilnijeg javljanja 
običnog graba u ovim sastojinama su sječe 
(Dinić, 1970). Slično je i u slučaju vrste Ru-

bus hirtus, koja se često javlja sa velikom 
pokrovnošću. U ovakvim sastojinama stabla 
lipe su najčešće izdanačkog porijekla, što 
upućuje na strukturnu degradaciju.

4.1.3 Stanišni tip Quercus petraea-Tilia to-
mentosa (degradacija prethodnog tipa 
sa dominacijom lipe) / Habitat type 
Quercus petraea-Tilia tomentosa (deg-
radation of the former type with the 
domination of silver lime)

Ova zajednica predstavlja nastavak degra-
dacije prethodnog stanišnog tipa. Jače sječe 
bukve u šumama prethodnog tipa mijenjaju 
odnos u korist lipe (Mišić, 1997). Nema ve-
likih razlika u ekologiji i florističkom sastavu u 
odnosu na prethodni tip, s tim da je u prvom 
spratu uočljiva dominacija lipe nad bukvom 
(Tabela 1, snimci 16–23). Takođe, za razliku 
od prethodne zajednice, u prvom spratu je 
prisutan kitnjak (Quercus petraea), kojem je 
pogodovala otvorenija i termofilnija situacija 
nakon jačih sječa. Pokrovnost prvog sprata je 
oko 80%, što omogućuje obilniji razvoj drve-
nastih vrsta u podstojnim spratovima. Dife-
rencijalne vrste su pored kitnjaka: Acer camp-
estre, Cornus mas i Epimedium alpinum. Vrste 
Rubus hirtus i Ruscus hypoglossum se javljaju 
obilnije nego u prethodnom stanišnom tipu. 
Ova zajednica je porijeklom srednja šuma 
(prisutna stabla i generativnog i vegetativnog 
porijekla) pa se može zaključiti da su ove šume 
u prošlosti sječene u većem obimu, što je pre-
sudno uticalo na njihov današnji sastav.

4.2 Grupa stanišnih tipova kitnjakovih šuma / 
Group of sessile oak habitat types

Ovu grupu, pored mezoneutroflnih vrsta 
kitnjak-grabovih i bukovih šuma, karakteriše 
i pojačano prisustvo termofilnih šumskih 
vrsta. U prva tri stanišna tipa kitnjak domini-
ra u odnosu na bukvu, dok u četvrtom tipu, 
koji predstavlja šikaru bjelograbića, potpuno 
izostaje sprat drveća. Konstantne vrste na 
nivou grupe su Festuca drymeja i Epimedium 
alpinum. U odnosu na prethodnu grupu ove 
šume se javljaju na nešto blažim nagibima.

4.2.1 Stanišni tip Quercus petraea-Carpinus 
betulus (klimatogena šuma kitnjaka i 
graba) / Habitat type Quercus petraea-
Carpinus betulus (zonal forest of sessile 
oak and common hornbeam)

Ovaj stanišni tip predstavlja nešto vlažniju vari-
jantu klimatogene šume kitnjaka i graba, u kojoj 
se u spratu visokog drveća redovno javljaju kit-
njak, grab i bukva (Tabela 2, snimci 1–10). Dife-
rencijalne vrste u odnosu na druge tipove u ovoj 
grupi su: Carpinus betulus, Ilex aquifolium, Acer 
campestre, Tilia tomentosa i Carex pilosa. U većoj 
mjeri zastupljeni su mezoneutrofilni i termofilni 
elementi, dok su vrste acidofilnih šuma slabo 
zastupljene. Šume ovog tipa su na istraživanom 
području najčešće strukturno degradirane, sa 
mnogo stabala izdanačkog porijekla.

Ovaj stanišni tip se pojavljuje sporadično na 
cijelom području istraživanja u visinskom in-
tervalu 410–470 m i ima najuži raspon od 
svih proučavanih zajednica. U najvećem broju 
slučajeva zauzima sjeverne ekspozicije, a u 
manjoj mjeri zapadne, što nije pravilo u ovom 
pojasu, već je odraz dominacije ovih ekspozici-
ja na području istraživanja. Zajednica dolazi na 
različitim geološkim podlogama: karbonatni fliš, 
dolomit, glinci i pješčari, na dubljim zemljištima.

Iako se ova zajednica označava kao klimato-
gena šuma umjerenokontinentalnih ilirskih 
područja (kod nas je još uvijek u upotrebi 
nevalidan naziv Querco-Carpinetum illyri-
cum Horvat 1938) koja pripada ilirskoj svezi 
Erythronio-Carpinion betuli, naša zajednica 
se floristički veoma razlikuje od originalno 
opisane Horvatove zajednice potpunim odsus-
tvom ilirskih vrsta (Stupar & Čarni, 2016), 
kao i obiljem vrsta termofilnog karaktera. Na 
drugačiju prirodu bosanskih šuma kitnjaka i 
graba ukazivali su naši fitocenolozi još prije 
pedesetak godina (Fabijanić et al., 1963). Neki 
autori čak dovode u pitanje i samu ilirsku sv-
ezu, komentarišući da je slabo karakterisana 
dijagnostičkim vrstama (Willner & Grabherr, 
2007; Borhidi et al., 2012). U svakom slučaju 
ovaj stanišni tip u budućnosti treba proučiti 
na prostoru cijele Bosne, kao i regiona, kako 

bi se ove šume ispravno floristički, ekološki, 
horološki i sintaksonomski okarakterisale.

4.2.2 Stanišni tip Vaccinium myrtillus-Quercus 
petraea (acidofilne kitnjakove šume) / 
Habitat type Vaccinium myrtillus-Quercus 
petraea (acidophilous sessile oak forests)

Ovaj stanišni tip predstavlja acidofilne šume 
kitnjaka na kiselim supstratima. Kao i u pre-
thodnoj zajednici, u spratu drveća dominira kit-
njak, uz veću primjesu bukve, ali bez graba koji 
se sporadično javlja samo u spratu žbunja (Slika 
4). U florističkom sastavu zajednice (Tabela 2, 
snimci 11–18) ističe se nekoliko acidofilnih 
vrsta, koje se ujedno izdvajaju i kao diferenci-
jalne: Vaccinium myrtillus, Pteridium aquilinum 
i Hieracium racemosum. Uz ove vrste sreću se 
još i neke karakteristične za acidofilne šume: 
Castanea sativa, Melampyrum pratense i Geni-
sta tinctoria. Mezoneutrofilni elementi su naj-
zastupljeniji dok su termofilni elementi manje 
zastupljeni nego u prethodnoj zajednici, ali se 
ipak neke vrste pojavljuju u značajnijem obimu: 
Fraxinus ornus, Sorbus torminalis, Acer tatari-
cum i Chamaecytisus hirsutus. Vrste nitrofilnih 
šuma izostaju u ovoj zajednici, što govori o 
zemljištu siromašnom hranljivim materijama.

Zajednica se prostire na blagim padinama i 
grebenima u visinskom rasponu 400–540 m, 
na distričnom kambisolu na flišu.

Ovaj stanišni tip je po svom florističkom sas-
tavu prelaznog karaktera, između mezofilnih, 
termofilnih i acidofilnih šuma kitnjaka. Iako 
podsjeća na mezofilnije varijante termo- 
acidofilnih južnopanonsko-sjevernodinarskih 
kitnjakovih šuma tipa Festuco drymejae-
Quercetum petraeae (Janković et Mišić 1960) 
Janković 1968 (Stupar et al., 2015), ipak smo 
mišljenja da se zbog izražene mezofilnosti 
(značajno prisustvo bukve u prvom spratu) 
te značajnog prisustva borovnice (Vaccinium 
myrtillus), bujadi (Pteridium aquilinum) i kes-
tena (Castanea sativa), trebaju svrstati u klasu 
acidofilnih hrastovih šuma na siromašnim 
zemljištima Quercetea robori-petraeae (Stu-
par et al., 2016). 

4.2.3 Stanišni tip Carpinus orientalis-Quercus 
petraea (termofilne kitnjakove šume) / 
Habitat type Carpinus orientalis-Quer-
cus petraea (thermophilous sessile oak 
forests)

U okviru ove šume kitnjak se nalazi samo u 
spratu drveća, dok u nižim spratovima domini-
ra bjelograbić (Slika 5). U okviru ove zajednice 
kao diferencijalne vrste javljaju se: Melitis 
melyssophyllum, Potentilla micrantha i Vibur-
num lantana (Tabela 2, snimci 19–22). U spra-
tu žbunja nedostaje većina mezofilnih vrsta, 
ali je zajednica bogata termofilnim vrstama, 
od kojih se najčešće javljaju u podstojnom 
spratu drveća: Acer obtusatum i Fraxinus or-
nus; u spratu žbunja: Fraxinus ornus, Carpi-
nus orientalis, Cornus mas, Ruscus aculeatus, 
Euonymus verrucosus, Cotinus coggygria; 
u spratu zeljastih biljaka: Tamus communis, 
Cyclamen purpurascens, Helleborus odorus i 
dr. Zajednica zauzima blage padine okrenute 
istoku i zapadu, sa prosječnim nagibom 13°. 
Razvija se na dolomitnoj rendzini. 

Ovo je tipičan primjer asocijacije Lathyro nigri-
Quercetum petraeae Horvat (1938) 1959 koja 

predstavlja kinjakove šume termofilnog kara-
ktera, koje dolaze na dubljim zemljištima na 
karbonatima širom BiH (Stupar et al., 2015). 

4.2.4 Stanišni tip Fraxinus ornus-Carpinus 
orientalis (šikare bjelograbića i crnog 
jasena) / Habitat type Fraxinus ornus-
Carpinus orientalis (oriental hornbeam 
– mana ash scrub)

Stanišni tip predstavlja sekundarni sukcesioni 
stadijum prethodnog tipa u vidu niske šume 
(šikare) bjelograbića sa crnim jasenom (Slika 
6). Kao diferencijalne vrste izdvajaju se: Car-
ex digitata i Polypodium vulgare. Pošto ova 
zajednica predstavlja direktnu degradaciju 
prethodne, ona sa njom dijeli veći broj vrsta: 
Fraxinus ornus, Carpinus orientalis, Acer ob-
tusatum, Cornus mas, Ruscus aculeatus, 
Tamus communis, Cyclamen purpurascens. 
Naravno, kitnjak potpuno izostaje. Zajed-
nica je rasprostranjena na cijelom području 
istraživanja, na karbonatnim supstratima sa 
izraženim nagibom, koji otežava progradaciju 
vegetacije u pravcu kitnjakovih šuma.

Ovaj stanišni tip najviše odgovara široko raspros-
tranjenoj heterogenoj zajednici sekundarnog 

Slika 4. Stanišni tip Vaccinium myrtillus-Quercus petraea / Figure 4. Habitat type Vaccinium myrtillus-
Quercus petraea (© Jugoslav Brujić)

karaktera Cruciato glabrae-Carpinetum orien-
talis Šugar et Trinajstić ex Stupar et al. 2015. 
U ovoj zajednici se ne javlja mnogo vrsta, prije 

svega jer u nadstojnom spratu dominira Car-
pinus orientalis, koji formira jako gust sklop, 
sprečavajući dotok svjetlosti u podstojne etaže.

Slika 5. Stanišni tip Carpinus orientalis-Quercus petraea / Figure 5. Habitat type Carpinus orientalis-Quer-
cus petraea (© Jugoslav Brujić)

Slika 6. Stanišni tip Fraxinus ornus-Carpinus orientalis / Figure 6. Habitat type Fraxinus ornus-Carpinus 
orientalis (© Đorđije Milanović)

Iako se područje Trešnjika nalazi u neposred-
noj blizini Banje Luke (par kilometara od 
gradskog centra), njegova vegetacija je do 
današnjih dana ostala nepoznata široj naučnoj 
javnosti. Može se konstatovati da ovo područje 
posjeduje izražen diverzitet u pogledu šumske 
vegetacije (na relativno malom prostoru izd-
vojeno je sedam stanišnih tipova). Takođe, rad 
je ukazao na nekoliko problema koji odslika-
vaju stanje u fitocenološkoj nauci Bosne i Her-
cegovine i koje u budućnosti treba sistematski 

rješavati: floristički sastav, ekologija, raspros-
tranjenje, sintaksonomija i nomenklatura 
većine šumskih zajednica.

Kako je ovo potencijalno Natura 2000 
područje, veoma je važno da se stanišni tipovi 
koji su od značaja za konzervaciju sačuvaju 
u povoljnom konzervacijskom stanju. To se 
može postići uspostavljanjem mreže zaštićenih 
područja, savjesnim gazdovanjem šumama, 
kao i podizanjem svijesti lokalnog stanovništva 
o značaju zaštite prirode.

5. ZAKLJUČAK / CONCLUSION

Summary

Due to wide range of different ecological conditions, variety of human influence and historical 
development of flora and vegetation, forest vegetation of Bosnia and Herzegovina is very hetero-
geneous, and, at the same time, very poorly investigated in terms of their composition, ecology, 
distribution and syntaxonomy (Redžić, 2007; Beus & Vojniković, 2012). This can be applied also to 
the Pre-Pannonian region of BiH which is potentially occupied mainly by zonal sessile oak - com-

mon hornbeam forests, submontane beech forests and azonal dry, more or less acidophilous ses-
sile oak forests (Stefanović et al., 1983). Although area of Trešnjik hill is very close to Banjaluka city 
center, its vegetation was uninvestigated until present. As this area is one of the potential Natura 
2000 sites in BiH (Milanović & Golob, 2015), its habitats and wild species are to be preserved in 
a favorable conservation state. To facilitate this, one of the main objectives of this paper was to 
investigate forest habitat types in Trešnjik area. The other, not less important objective was to 
continue with the study of BiH vegetation, in order to contribute in solving the above mentioned 
problems.

The research area Trešnjik is located in the NW part of Starčevica masiff (Figure 1), just a few 
kilometers soth from the Banjaluka city center (Figure 2). The area is orographicaly and geo-
logicaly heterogeneous with the predominance of the flysch bedrock. The climate is temperate 
with average annual temperatures of 11.0°C, and annual precipitation of 1024 mm.

All 55 relevés collected in the field were made using the standard Central European phytosociologi-
cal method (Braun-Blanquet, 1964). After analysis of the collected relevés, 48 relevés were synthe-
tized and presented in two phytosociological tables. Classification was done according to floristic 
and ecological simmilarirties between relevés, without the use of numerical classification methods.

Total of seven floristically and ecologically well defined types were distinguished, and classified 
in two groups:
• Group of beech habitat types (Table 1)

1. Habitat type Athyrium filix-femina-Fagus sylvatica (pure beech forests)
2. Habitat type Fagus sylvatica-Tilia tomentosa (forests of beech and silver lime)
3. Habitat type Quercus petraea-Tilia tomentosa (degradation of the former type with 

the domination of silver lime)
• Group of sessile oak habitat types (Table 2)

1. Habitat type Quercus petraea-Carpinus betulus (zonal forest of sessile oak and com-
mon hornbeam)

2. Habitat type Vaccinium myrtillus-Quercus petraea (acidophilous sessile oak forests)
3. Habitat type Carpinus orientalis-Quercus petraea (thermophilous sessile oak forests)
4. Habitat type Fraxinus ornus-Carpinus orientalis (oriental hornbeam – mana ash scrub)

Habitat types dominated by beech are ecologicaly and physiognomicaly quite similar, they are 
mainly found on the northern exposures with very steep slopes, but on deeper and nutrients 
richer soils. Sessile oak group on the other hand occurs on the milder slopes, but ecologicaly it 
is represented with three types: mesophilous one, found on deeper soils on predominantly car-
bonate bedrock, acidophilous type on acidic soils on flysch, and thermophilous type on shallow, 
rocky soils on dolomites or limestone. In this type there is also secondary succession stage of 
oriental hornbeam-mana ash scrub. Both groups are characterized by presnce of relct species: 
Ruscus hypoglossum, Ruscus aculeatus (absent only from the most mesophilous beech type) 
and Ilex aquifolium. There is also great frequency of Rubus hirtus which abundance is in direct 
proportion with the level of stand degradation.

It can be concluded that area of Trešnjik has relatively high diversity of forest vegetation (seven 
types on relatively small area). Also, results pointed out several problems in the phytosociology 
science in BiH that need to be adressed in the future: floristic composition, ecology, distribu-
tion, syntaxonomy and nomenclature of the main part of forest communities.

Key words: beech forests, Bosnia and Herzegovina, Fagus sylvatica, habitat type, Natura 2000, 
phytosociology, Quercus petraea, Republic of Srpska, sessile oak forests


